
ALGEMENE SINODALE TAAKSPAN: “KERK, GEWELD EN MISDAAD”

1. Doel: 
Die Taakspan Kerk, Geweld en Misdaad is deur die Moderamen van die Algemene Sinode byeen geroep met die doel om :

I. Ondersoek te doen na die volgende:

· Watter bydrae die Kerk kan lewer in die bekamping van misdaad en geweld in ons land. 

· Hoe kan ons gemeenskappe bemagtig in dié verband. 

· Wat is die rol van Kerkrade hierin. 

II. Om die Moderamen van die Algemene Sinode met tersaaklike aanbevelings te bedien.

III. Alhoewel die teorie belangrik is, moet ons met uitkomste na vore kom wat uitvoerbaar is op grondvlak.

IV. Alle insette uit die Sinode van Wes-Transvaal moet via Hannes Schulz geskied. Sy E-pos adres is: drhannes@metroweb.co.za en sy selfoon 082 778 2772.

2. Voorlopige uitkomste: 

I. Moontlike aspekte:

· Die volgende is ’n samevatting van wat tydens die vergadering genoem is as moontlike aspekte waaraan aandag gegee behoort te word. Dit sal namate aan die verskillende sake gewerk word, mettertyd verder verfyn en netjieser geformuleer word.

II. ’n Spesifieke benadering /uitgangspunt:

· Die taakspan moet verkieslik vanuit ’n holistiese benadering werk en die kwessie van misdaad nie bloot simplisties benader nie.

· Dit behoort ten diepste te gaan oor gemeenskapsbou as die edeler uitkoms van misdaadvoorkoming.

· Daarom moet ons in ons denke aandag geskenk word aan dinge soos: 

a. Goeie buurmanskap

b. Beklemtoning en uitbou van waardes ter voorkoming van misdaad;

c. Etiese aspekte in die kultuur 

d. Bedieningspraktyke.

e. Die Bemagtiging van Lidmate moet voortdurend voor oë gehou word

III. Misdaadvoorkoming 

· Ons vertrek vanuit ’n positiewe benadering en gaan daarom positiewe aksies in hierdie verband bedink en loods.

· Die Jeug moet van die begin af betrek word

· Daar moet op holistiese wyse kennis geneem word van die oorsake van misdaad soos dit onder andere reeds op omvattende wyse nagevors is deur kundiges in hierdie studieveld. Die inligting wat so verkry word, behoort gereeld beskikbaar gestel te word aan kerke, gemeenskappe, betrokke regeringsinstansies, ensovoorts.

· Bevorder die ontwikkeling en vestiging van 'n Bediening - Gemeenskapsveiligheid - in gemeentes (Verwys voorbeeld van Ds. Sampie Niemand se gemeente).

IV. Slagoffers van misdaad – ons sal aandag gee aan:

· Versorging van slagoffers:

a. Dit sal in noue samewerking met CMR/CMD en ander kundiges geskied.

· Die hantering van Trauma:

a. Die opleiding en vestiging van geskikte Traumaberaders en –fasiliteite, sowel as die kommunikasie en reklamering van hul dienste en toeganklikheid vir alle mense daartoe, is baie belangrik en behoort aandag te verkry.

· Die kerk kan bydra hiertoe deur te help met:

a. Opleiding van beraders.

b. Beskikbaarstelling van beraders.

c. Die lewering van ander ondersteuningsdienste aan slagoffers en hul naasbestaandes.

V. Die versorging van misdadigers: Hier word beoog om aandag te skenk aan die volgende:

· Geestelike versorging in gevangenisse. 
· Nasorg van gevangenes op parool en na vrylating.
· Herinskakeling van gevangenes na vrylating in die gemeenskap.

· Versorging van naasbestaandes.

VI. Die Kerk het ’n belangrike rol te speel in die aanspreek en bevordering van ’n kultuurverandering onder die lidmate van die kerk en die bevolking in die algemeen jeens misdaad. Dit sluit dinge in soos:

· Pro-aktiewe aksies in plaas van blote reaktiewe optredes en verslae jeens misdaad en geweld. 
· Om kennis te neem van die oorsake van misdaad en dit te probeer voorkom met positiewe opbouende aksies.

· Om die kerk in die breë te motiveer om eienaarskap te neem vir die hantering van die problematiek van geweld en misdaad

· Daadwerklike pogings tot opheffing van armlastige mense. Gemeentes kan gemotiveer word om betrokke te raak by werkskepping- en geletterdheidsopleidings-aksies.

· Die bevordering van positiewe en opbouende etiese waardes en norme.

· Bevorder basiese dissipline en goeie maniere.

· Kruiskulturele opvoeding en forums

VII. Die ontwikkeling van metodiek en strategieë om gemeenskappe te bemagtig jeens misdaadvoorkoming en die hantering van misdaad. Dit moet geskied in samewerking met

· Plaaslike Gemeenskapsforums.
· Plaaslike Polisie Forums.
VIII. Skakeling en daarstelling van vennootskappe van die Kerk en Gemeentes met:

· Ander Kerkgenootskappe

· Gemeentes

· Lidmate

· CMR / CMD

· SAPD (SA Polisiediens): 
a. SAPD Forums.
b. SAPD Sektor Forums.
c. Plaaslike SAPD Stasies

d. Polisie-Akademie

· Sekuriteitsmaatskappye

· Skole

· Universiteite

· Gemeenskapsforums

· Instansies soos Instituut vir Strategiese Studies, Kriminologie Departemente van Universiteite, ensovoorts, wat professionele navorsing oor misdaad en geweld doen.

· Stel Kerke se fasiliteite beskikbaar vir operasionele sentra en ander aksies ter voorkoming van Misdaad en geweld.

· Lidmate en woonbuurte

· Plaaslike gemeenskap- en Polisie forums.
IX. Die vestiging van ’n Bediening vir Gemeenskapsbeveiliging in gemeentes.

· Stigting van operasionele sentra by gemeentes (Voorbeeld - Dr Sampie Niemand (Oostelike Sinode). 
· Opleiding van traumaberaders

· Beskikbaarstelling van dienste aan slagoffers, ensovoorts.

X. Die 2007 Nasionale Verkiesing

· Ds. Lourens Schoeman meld dat KwaZulu Natal blyk ’n besondere brandpunt te wees tydens hierdie verkiesing. Hy is bereid om hieroor ’n verslag voor te berei en teen volgende Vrydag 06 Maart 2009 beskikbaar te stel.

· Indien daar van die lede in die taakspan ’n bydrae hiertoe wil lewer, moet dit Lourens asseblief bereik voor of op Vrydag 2009-02-27.

· Wedloop teen tyd:
a. Kerk moet positiewe aksies ondersteun. 
b. Bevorder Kommunikasie en reklame téén misdaad. 
c. Daadwerklike stappe moet so gou moontlik geneem word. 
· Bidgeleenthede uitroep vir vrede en harmonie.
· Motiveer lidmate om waaksaam te wees en misdaad aan te meld. 
· Stel gemeentefasiliteite en netwerke tot beskikking van wetstoepassers

XI. Die uitdaging van 2010: 
· Hierdie is ’n wesenlike uitdaging want 2010 lê soos feestelike jagveld voor misdadigers.

· Openbare ondersteuning van misdaadvoorkomingsveldtogte.
· Ook hier is ons in ’n wedloop teen tyd gewikkel.

· Daadwerklike kommunikasie en reklame téén misdaad behoort aggressief geloods te word.

· Positiewe Gemeenskapaksies kan gemonster word soos byvoorbeeld 

a. Petisies aan Parlement. 
b. Landswye optogte teen misdaad. 
· Gereelde positiewe nasionale kommunikasie om misdaadvoorkoming aan te moedig en standpunt in te neem teen misdaad: 
a. Positiewe resultate van suksesse teen misdaad behoort goed gereklameer te word.

XII. Netwerke

· Gemeentes moet inskakel by bestaande netwerke ter voorkoming van misdaad. 
· Waar daar nie sulke netwerke bestaan nie, moet gemeentes leiding neem in die stigting en vestiging daarvan.

· Interdenominasionele netwerke is van uiterste belang.

· Inrigtings soos die Instituut vir Strategiese Studies moet in die proses betrek word.

XIII. Werkskepping- en geletterdheidsaksies kan waar nodig van stapel gestuur word deur gemeentes.

XIV. Wat is die tydsduur en die mandaat van die Taakspan?

· Dr. Gideon Kok sal die saak opneem met Dr Kobus Gerber en antwoorde deurgee.

· Antwoorde:

a. Mandaat – Die Taakgroep moet die opdrag soos in die inleiding van die vergadering uitgespel tot uitvoer bring. Die Moderamen het ons in die lewe geroep so vir alle praktiese doeleindes doen ons aan die Moderamen verantwoording.

b. Hoe lank gaan ons werk? Tot die doelwit bereik is. Die volgende sinode sal in 2011 plaasvind, maar die taakgroep sal verslag doen aan die Moderamen. Daar sal wel ’n verslag moet dien by die volgende Algemene Sinode.

c. Sal al die werksaamhede per telefoon of per e-pos afgehandel kan word?  Baie werk sal wel op hierdie manier afgehandel kan word. Dit is egter net logies dat ons ook ten minste een of twee vergaderings per jaar fisies sal moet byeenkom vir konsolidasie. Kyk solank na u dagboeke sodat ons ’n datum(s) vir vanjaar kan vasmaak. Dit sal op die koste van die Algemene Sinode geskied.

3. Samewerking: 

Elke leraar en kerkraad word versoek om insette, statistiek plaaslik en voorstelle deur te gee aan dr. Hannes Schulz. Teen bogenoemde agtergrond is die aard en omvang van die taakspan duidelik. Hierdie werksaamhede sal nie sonder u samewerking en insette ŉ sukses wees nie, daarom doen ek ŉ beroep op u om my te help sodat ek en jy die sosiale boustene kan vestig wat daadwerklik ŉ verskil in mense se lewens maak. Die eerste vergadering is 24 Maart 2009 en insette sal alreeds waardeer word.
4. Leemte: 

Die voorstelle insake die hulpverlening aan slagoffers teen misdaad is positief. Daar sal egter na die statutêre wetgewing in die verband gekyk moet word, aangesien dit redelike implikasies vir die kerk, die sielkundige- en maatskaplike raad inhou. Die SA Polisiediens se wet maak ook nie voorsiening vir beskerming van diegene wat hulp verleen nie. 
Groete in Christus, 

